
SARRERA

Administrazio publiko aurreratu batek eskatzen du hiru eskubide kontuan hartzea
batera: jarduketa gardena izateko eskubidea, herritarrek duten parte hartzeko
eskubidea, eta zerbitzu publikoak hobetzen laguntzeko eskubidea. Herritarrak ez dira
hartu behar zerbitzu publikoen bezero soiltzat, eskubideak eta betebeharrak
dituzten pertsonatzat baizik. Administrazioek aitortu behar dizkiete haien eskubide
oinarrizkoenak alderdi interesdun gisa administrazio prozeduretan, eta, horrez gain,
bermatu behar dizkiete gardentasunerako eskubidea eta erabaki publikoak hartzen
diren prozesuetan modu aktiboan parte hartzeko eskubidea. Horrek, zalantzarik
gabe, gure administrazioen kalitate demokratikoa indartuko du gizartearekiko
harremanetan, eta, aldi berean, gobernu-ekintza gardenagoa eta administrazio

eraginkorragoa eta hurbilagoa bultzatzeko balioko du.

Nafarroan herritarren eskubide horien erabileran aurrera egiten duten bi lege ditugu:
- Nafarroako Parte-hartze Demokratikoari buruzko martxoaren 22ko 12/2019
Foru Legeak ezartzen duenez, nahitaezkoa da herritarrek parte hartzea
Nafarroako Gobernuaren onespena behar duten planak, programak eta
plangintza publikoko beste edozein elementu prestatu, aldatu eta berrikusten
direnean.
- Gardentasunari, informazio publikoa eskuratzeari eta gobernu onari buruzko
maiatzaren 17ko 5/2018 Foru Legeak gardentasunaren eta informazio
publikoaren arloko betebeharrak eta eskubideak jasotzen ditu, politika

publikoak prestatzean ere kontuan hartu behar direnak.

Dokumentu honek Nafarroako Gobernu Irekiaren I. Planaren (2021-2023) jendaurreko
fasean jasotako ekarpenak jasotzen ditu, baita Gobernu Irekiaren eta
Herritarrentzako Arretaren Zerbitzuak horiei emandako erantzunak ere. Horren
osagarri, beste txosten osoago bat dago, diagnostiko, prestaketa eta informazio
publikoko faseetan plana prestatzeko prozesu osoa jasotzen duena. Gobernu

Irekiaren atarian kontsultatu ahal izanen da.






JENDAURREKO FASEA

Jendaurreko faseari hasiera emateko, informazio-saio bat egin zen online, planaren
zirriborroa azaltzeko. Horretarako, gardentasunaren eta herritarren parte-
hartzearen arloko adituek parte hartu zuten. Aurkezpena Administrazio Irekiaren
Astearen munduko ospakizunarekin batera egin zen, maiatzaren 17tik 21era bitartean.

Esteka honetan, esparru horretan egindako jarduerak kontsulta daitezke:

https://gobiernoabierto.navarra.es/eu/gobernuaren-ekintza/hedapen-jardunaldiak/1539

Zehazki, Gobernu Irekiaren I. Planaren zirriborroa 2021eko maiatzaren 17an aurkeztu
zen, eta grabatu zen geroago ikusi ahal izateko.

https://gobiernoabierto.navarra.es/eu/partaidetza/berriak/2520

2021eko maiatzaren 12tik ekainaren 12ra Gobernu Irekiaren Atarian Gobernu
Irekiaren I. Planaren (2021-2023) zirriborroa egon da ikusgai, edozein pertsonak edo
erakundek ekarpenak egin ahal izan diezazkion geroago onartzera eramanen zen

dokumentuari.
Aldi horretan, 2 ekarpen jaso dira Gobernu Irekiaren atariaren bidez, Asediek eta
Cerminek eginak.

https://gobiernoabierto.navarra.es/eu/partaidetza/prozesuak/gobernu-irekiaren-
i-plana-2021-2023

Azkenik, aipatu behar da fase honetan haurren eta nerabeen ikuspegia kontuan hartu
nahi izan dela. Biztanle-talde horrentzat, parte-hartzea Zizur Nagusiko, Mendabiako,
Cintruenigoko eta Castejongo udalerrietako haurren eta nerabeen partaidetza-
organoen bitartez bideratu da.

Kontuan hartuta haurrentzat zaila izan daitekeela toki- eta udal-esparrutik
harago joatea eta identifikatzea Nafarroako Gobernuan beren bizitzaren lotura duten
eskumenak eta esku-hartze arloak, tailerren helburu nagusia izan da haurrak eta
nerabeak sentsibilizatzea Nafarroako Gobernu Irekiaren I. Planari eta horri lotutako
kontzeptuei buruz. Dinamika desberdinen bidez, parte hartzeko eskubidea baliatu
dute, eta, horrela, praktika errealetik, gobernu irekia osatzen duten kontzeptuetara
hurbiltzen dira.


https://gobiernoabierto.navarra.es/eu/gobernuaren-ekintza/hedapen-jardunaldiak/1539
https://gobiernoabierto.navarra.es/eu/partaidetza/berriak/2520
https://gobiernoabierto.navarra.es/eu/partaidetza/prozesuak/gobernu-irekiaren-i-plana-2021-2023
https://gobiernoabierto.navarra.es/eu/partaidetza/prozesuak/gobernu-irekiaren-i-plana-2021-2023

Egindako tailerren datak:

DATA ORDUA TOKIA
2021/05/18 15:30 - 17:30 Mendabia
2021/5/18 19:00 - 21:.00 Cintruénigo
2021/05/19 18:00 - 20:00 Zizur Nagusia
2021/05/21 17:30 - 19:30 Castejon

10 eta 14 urte bitarteko 49 haur eta nerabek parte hartu dute (25 mutil eta 24

neska).




EKARPENAK

Atarian jasotako ekarpenak azaltzen dira:

Nafarroako Gobernu Irekiaren I. Planari buruzko
kontsulta publikoari Asediek egindako ekarpena

PARTE HARTZEKO PROZESUA:
Gobernu Irekiaren I. Plana (2021-2023)
ESPARRUA:

Gobernu Irekia

TESTUA:

Azken urteotan, digitalizazioaren arloko aurrerapenek pixkanaka eraldatu dituzte gure
herrialdeko eta inguruetako gizartea eta ekonomia. Nafarroako Gobernu Irekiaren I. Planak
aurkezten dituen konpromisoak adibide argia dira gardentasuna, datuen irekitasuna, kontu-
ematea eta herritarren parte-hartzea bultzatzeko egiten ari diren ahaleginetan, gero eta
handiagoa den digitalizazioaren esparruan, teknologia berriei esker hurbilago den

administrazioan.

Gure elkarteak eta elkartea osatzen duten kideek garatutako jardueraren izaera dela eta,
gure ustez interesgarria da dokumentu hau helaraztea, Nafarroako Gobernu Irekiaren I.
Planari buruzko kontsulta publikoari egindako ekarpenekin.  ASEDIEk informazioaren
erabilera, berrerabilpena eta banaketa helburu duten sektore infomediarioko enpresak
biltzen ditu, merkataritza-trafiko globalari segurtasun handiagoa ematen laguntzen duten
balio erantsiko produktuak sortuz, besteak beste, iruzurraren eta kapitalak zuritzearen aurka
borrokatuz. Datuak irekitzearen, berrerabiltzearen, gardentasunaren, adimen artifizialaren
eta abarren arloan egindako aurrerapenak ezagutzea oso garrantzitsua da sektorearentzat,

eragina izanen baitute produktuen garapenean.

2025 Agenda Digitalak adierazten du datuak munduan digitalizazioaren eta teknologiaren
arloan gertatzen ari diren aldaketa handien erdigunean daudela. Ezartzen du helburuetako
bat dela datuaren ekonomiarako trantsizioa egitea, segurtasuna eta pribatutasuna bermatuz
eta adimen artifizialak eskaintzen dituen aukerak aprobetxatuz. Uste dugu Nafarroako
Gobernu Irekiaren |. Planak tresna egokia izan behar duela helburu horiek betetzen
laguntzeko, sektore publikoko datuak irekitzea bultzatuko duten eta datuak berrerabiltzea

erraztuko duten jarduerak islatuz.

Sinetsita gaude arlo honetan benetako aurrerapausoak lortzeko ezinbesteko baldintza dela
lankidetza publiko-pribatua. Hori dela eta, sektore publikoko erakundeekin lan egiten dugu,

bai Europakoekin, bai Estatuko Administrazio Orokorrarekin, autonomia-erkidegoekin eta
8




toki-erakundeekin.



Sektore pribatuaren ezagutzari eta sektore publikoarekiko lankidetza estuari esker, Asedie
enpresen beharrak eta eskaerak identifikatzeko eta erakunde publikoei helarazteko gai gara,

informazio-trukearekin gizartearen hazkundea eta aurrerapena areagotzeko.

Erantsitako dokumentuan Asediek Nafarroako Gobernu Irekiaren I. Planari egindako
ekarpenak daude.

Nafarroako Gobernu Irekiaren I. Planaren gaineko kontsulta publikoari Asediek egindako ekarpena

2021eko ekaina

Asedieren helburuen artean, datuen gardentasuna, sarbidea eta irekiera bultzatuko duten neurriak
bilatzea dago. Horregatik, Asediek open data, digitalizazioa, adimen artifiziala eta, jakina,
gardentasuna erraztuko dituzten ekintzak sortzen eta babesten dihardu. Sektore publikoak eta
pribatuak uste dute onura ekonomiko eta sozial ugari dakartzala sektore publikoko datuak

irekitzeak eta berrerabiltzeak.

Asediek azpimarratu nahi du oso garrantzitsua dela datu irekiei eta horiek berrerabiltzeari buruzko

konpromisoak sartzea, Gobernu Irekia osatzen duten elementu nagusietako bat baita.

Sektore publikoa informazio-hornitzaile handiena da, eta datu-base osoak, fidagarriak eta
eguneratuak ditu. Hala ere, gaur egun, sektore pribatuak eta herritarrek zailtasunak dituzte
informazio hori eskuratzeko. Asediek uste du datu-base horiek gizartearen esku jartzeak sektore
publikoaren jarduera balioesten lagunduko lukeela eta informazio publikoan oinarritutako balio
erantsiko produktuak eta zerbitzuak sortzea ahalbidetuko lukeela. Ekonomia suspertzen lagunduko

luke horrek

Nafarroako Gobernua datu publikoak irekitzen ari da Open Data Navarra atariaren bidez, gizarteak
berrerabil ditzan. Garrantzitsua iruditzen zaigu ekarpen hauetan azpimarratzea atari horretan
argitaratzen den informazioak izan behar dituen funtsezko ezaugarri batzuk, datuak irekitzea

bultzatuko duten neurriak ezartzerakoan kontuan har daitezen.
Informazioak honela beharko luke:

- Datu-basearen balioa handitzeko egituratuta egotea,
- Berrerabiltzeko aukera ematen duten formatuetan deskargatzeko modukoa izatea,
- Aldian behin eguneratuta egotea,

- lraunkorra izatea, hau da, informazioa argitaratu ondoren ataritik ez kentzea.

Era berean, datu-basea irekitzeari bultzada emateko, kontuan hartu behar da IFZk duen garrantzia,
pertsona juridikoei buruzko datu-multzoak identifikatzeko eta berrerabiltzeko beharrezko datu
gisa. Horregatik, Asediek uste du eremu hori nahitaezkoa izan behar dela inprimakietan
erregistroetan alta emateko eta/edo datuak eguneratu behar direnean eta, jakina, formatu ireki eta

berrerabilgarrian eskuragarri jarri behar dela.

Asedietik azpimarratu nahi dugu Nafarroako Gobernu Irekiaren I. Planean jasotako konpromisoa,
Open Data Navarra ataria Nafarroako Gobernuaren kudeaketaren barruan sortutako datu irekien
gordailua izateaz gain beste erakunde eta eragile batzuetan sortutako datuak ere jasotzeko,
Nafarroan datuen katalogo bakarra lortu arte eboluzionatuz, datu irekien plataformen arteko

elkarreragingarritasunean eta informazioa sendatzean oinarrituta.

Bestalde, datu-baseak irekitzeari bultzada emateko, betiizan behar da kontuan sektore publikoaren
—datuen jabea- eta sektore pribatuaren —gizartearen beharrak ezagutzen dituena- arteko
lankidetzaren beharra. Baina beharrezkoa da, halaber, arlo publikoaren eta publikoaren arteko
lankidetza, administrazioek aukera izan dezaten batzuk besteengandik ikasteko eta beste
administrazio batek egindako aurrerapenetatik inspiratzeko, eta sektore publikoaren informazioa

Administrazioaren maila guztietara zabaltzeko, modu bateratuago eta homogeneoago batean.

Nafarroako Gobernu Irekiaren I. Planak, Nafarroako Gobernu Irekiaren open dataren egungo
egoerari buruzko diagnostiko estrategikoan, ahulezia gisa identifikatzen du datuaren kultura behar
bezain irekia ez izatea eta Nafarroako Gobernuko departamentuek datuaren "jabetza" oinarrian
izatea. Aipatu dugun lankidetza horrek "datuaren kultura" handiagoa sortzen lagunduko luke
herritarrengan eta erakundeetan lan egiten dutenengan, hain beharrezkoa baita informazioa

irekitzea bultzatzeko neurriak hartzeko.

Gobernu Irekia osatzen duen beste zutabeetako bat da Gardentasuna, demokraziaren kalitatean
0s0 paper garrantzitsua betetzen duena; horregatik, beharrezkoa da hura arautu eta sustatzeko

balioko duen arau-esparru bat izatea.

Nafarroako Gobernu Irekiaren I. Planaren zirriborroak erreferentzia egiten dio, halaber, informazio
publikoa eskuratzeko eskubideari edo gardentasun pasiboari. Gardentasunaren zati horretan,
Administrazioak bere kudeaketari buruzko bestelako informazioa ematen du, bere webgunean

argitaratuta ez dagoena eta edozein pertsona fisikok edo juridikok eskatu duena.

Ildo horretan, Asediek uste du edozein pertsona fisikok edo juridikok informazio publikoa
eskuratzeko egindako eskaerei administrazioek BETI erantzun behar dietela, bai informazioa eskura
daitekeela berresteko, bai modu arrazoituan ukatzeko, baina sektore publikoko informazioa
eskuratzeko eskaerak administrazio-isiltasunaren bidez ezestea saihestuz. Administrazioaren
opakutasunaren adibide argia da eskaera bat zergatik ukatu den ez jakitea (horren arrazoiak
askotarikoak izan daitezke). Gure ustez, egiten den edozein eskabidek erantzuna izan beharko luke
zentzu batean edo bestean, eskatzaileak Administrazioak hartutako erabakiaren arrazoiak ezagutu

ahal izateko.

Dokumentuan jasotzen den konpromiso batean esaten da Nafarroako Gobernuaren gardentasun-
espazio digitala hobetu behar dela, argitaratutako edukiak zabalduz eta dauden edukien
ulergarritasuna areagotuz. Asediek uste du beharrezkoa dela "gobernuek herritarrek informazio
publikoa eskuratzeko duten oinarrizko eskubidea aitortzea, salbuespen mugatuekin, eta

informazioa ematea eskaerei erantzuteko eta modu proaktiboan.

Informazioa eskuratzea izan behar da araua".

Gardentasunaren esparruan, Nafarroako Gobernu Irekiaren I. Planean Interes Taldeen Erregistroa
sortzeko konpromisoa jasotzen da. Gardentasunaren aldeko ildo beretik, eta sektore
infomediarioaren ordezkari garen aldetik, uste dugu Interes Taldeen Erregistroa sortzea neurri
positiboa izanen litzatekeela, gardentasunari esker sektore publikoaren eta pribatuaren arteko
lankidetza eraginkorra eta erabilgarria izan dadin lagunduko lukeena, nahasketarik sortu gabe, eta,

aldi berean, funtzio publikoa bultzatuko lukeena.

Nafarroako Gobernu Irekiaren I. Planari CERMINek

PARTE HARTZEKO PROZESUA:
Gobernu Irekiaren I. Plana (2021-2023)

TESTUA:

Ekarpenak artxiboan erantsi dira:
=] P 2001-2021
CeRMIN )0

B Navarra - Nafarrea  yxos urie

NAFARROAKO GOBERNU IREKIAREN I. PLANARI (2021-2023)
CERMINEK EGINDAKO EKARPENAK
2021eko

ekainaren 11

SARRERA

Cermin desgaitasuna duten pertsonen Nafarroako entitate ordezkarien batzordea da.
Desgaitasuna duten pertsonen eta haien familien eskubideak eta interesak

defendatzea du helburu.
Jarraian aurkezten ditugun ekarpenak, funtsean, bi gai hauetan oinarritzen dira:

- Terminologia egokia erabiltzea desgaitasuna duten pertsonak
izendatzeko

- Desgaitasuna duten pertsonen parte-hartzea hobetzea. Bigarren ekarpen
mota horren oinarria da informazio guztia eskuragarri egon behar dela, bai
tresnak (web-ak, app-ak, etab.), bai edukiak.

EKARPENAK
1. ekarpena 30. orrialdea. 2.3 puntua. Sartu urdinez dagoena

2.3- Nafarroako erakundeek, eragileek, enpresek
gobernu irekiaren arloko jardunbide egokiak aitortzea.

Justifikazioa. Garrantzitsua da gizarte-ekintzako hirugarren sektorearen
erakundeak edo gizarte-erakundeak ere ikusaraztea egiten diren jardunbide
egokietan.

2. ekarpena 31. orrialdea. 3.8 puntua. Urdinez dagoena sartu eta gorriz eta
marratuta dagoena kendu.

3.8.- Inklusibitatea indartzea, Nafarroako Gobernu Irekia garatzeko
14



funtsezko printzipio gisa, desgaitasuna duten pertsonen gobernu irekirako

eskubidea bermatzeko, bataniztasunfuntzionalaridagekionez, bai

bazterketa-arriskuan dauden pertsonen, adinekoen eta abarren geberau-
i akiral Kubideal ko

Justifikazioa. Legeetan ez dago definituta “dibertsitate funtzionala” terminoa.
Bai, ordea, “desgaitasuna duen pertsona” terminoa, zehazki , Desgaitasunen
bat duten pertsonen eskubideei eta haiek gizarteratzeari buruzko Lege
Orokorraren Testu Bategina onesten duen azaroaren 29ko 1/2013
Legegintzako Errege Dekretuaren 4. artikuluan (1. eta 2. puntuak).
Segurtasun juridikoagatik aukeratu da.

3. ekarpena 31. orrialdea. 3.11 puntua gehitzea.

3.11. Gobernu Irekiaren espazio digitala (webak, aplikazioak, etab.)
sortzea edo aldatzea, pertsona guztientzat irisgarriak izan daitezen,
bai tresnak, bai edukiak.

Justifikazioa. Irisgarritasun Unibertsalari buruzko 12/2018 Foru Legea

4. ekarpena 31. orrialdea. 4.3 puntua gehitzea.

4.3 Herritarren arretarako bulegoetako pertsonei prestakuntza
ematea desgaitasuna duten pertsonekiko interakziorako.

Justifikazioa. Garrantzitsua da desgaitasun desberdinak dituzten pertsonekin
nola jardun jakitea, arreta egokia eman ahal izateko

5. ekarpena 31. orrialdea. 4.4 puntua gehitzea.

4.4. Herritarren arretarako bulegoak eraberritzea, irisgarriak izan
daitezen.

Justifikazioa. Irisgarritasun Unibertsalari buruzko 12/2018 Foru Legea

6. ekarpena 36. orrialdea. Sartu urdinez dagoena

Open Data Navarra webgunearen diseinua hobetzea,

Justifikazioa. Irisgarritasun Unibertsalari buruzko 12/2018 Foru Legea

7. ekarpena 38. orrialdea. Sartu urdinez dagoena

Ekintza horiek informazio-kanpainak izanen dira, bai eta parte hartzeko eta
informazio publikoa eskuratzeko eskubidea erabiltzeko behar den ezagutza
erraztera bideratutako gidak eta bestelako dibulgazio-materialak sortu eta
zabaltzea ere.

Justifikazioa. Irisgarritasun Unibertsalari buruzko 12/2018 Foru Legea.

7. ekarpena 39. orrialdea. Sartu urdinez dagoena

Gobernu Irekia eta parte hartzeko aukerak Nafarroako gizarte osora
hurbiltzeko konpromiso horren barruan, newsletter bat sortuko da,

, bai Foru Komunitateko herritarrentzat
eta eragileentzat, bai Nafarroako Gobernuko langileentzat.

Justifikazioa. Irisgarritasun Unibertsalari buruzko 12/2018 Foru Legea.

8. ekarpena 41. orrialdea. Paragrafo berri bat gehitzea “aurreikusitako jarduketen
deskribapena” atalean.

Espazio digitalak irisgarriak izanen dira pertsona guztientzat.

Justifikazioa. Irisgarritasun Unibertsalari buruzko 12/2018 Foru Legea.

9. ekarpena 48. orrialdea. “Aurreikusitako jarduketen deskribapena’ atalean,
urdinez dagoena gehitu eta gorriz eta marratuta dagoena kendu.

Egin beharreko jarduera honako hau izanen da:

& Desgaitasuna dibertsitate-funtzionala duten pertsonen kolektiboa arian-
arian eta espezifikoki txertatzea parte hartzeko prozesuetan, bereziki
modu zuzenagoan eragin diezaieketen gaietan eta garrantzi sozial handia
duten beste batzuetan.

& Bermatzea parte hartzeko prozesua duten dokumentuak irisgarriak direla
pertsona guztientzat (adibidez: irakurketa erraza, zeinu-hizkuntza,
azpitituluak eta audiodeskribapena duten bideoak, desgaitasuna duten
pertsonek erabiltzen dituzten gailuetan irisgarri diren materialak, eta abar)
irakurketa errazeko irizpideen araberakoak direla.

Justifikazioa.

a. Legeetan ez dago definituta “dibertsitate funtzionala” terminoa. Bai,
ordea, “desgaitasuna duen pertsona’” terminoa, zehazki,, Desgaitasunen
bat duten pertsonen eskubideei eta haiek gizarteratzeari buruzko Lege
Orokorraren Testu Bategina onesten duen azaroaren 29ko 1/2013
Legegintzako Errege Dekretuaren 4. artikuluan (1. eta 2. puntuak).
Segurtasun juridikoagatik aukeratu da.

b. Irisgarritasun Unibertsalari buruzko 12/2018 Foru Legea. Proposamenean
desgaitasun mota bakar bat hartzen da kontuan, eta ekarpen honekin nahi
da desgaitasun mota guztiak kontuan hartzea.

10. ekarpena 48. orrialdea. “Jarraipen- eta ebaluazio-adierazleak” atalean,
urdinez dagoena gehitu eta gorriz eta marratuta dagoena kendu.

& Nafarroako Gobernuak sustatutako partaidetza-prozesuetatik, zenbat

dituzten dinamika espezifikoak desgaitasuna dibertsitate—funtzionala

duten pertsonentzat.

Justifikazioa.

a. Legeetan ez dago definituta “dibertsitate funtzionala” terminoa. Bai, ordea,
“desgaitasuna duen pertsona” terminoa, zehazki, Desgaitasunen bat duten
pertsonen eskubideei eta haiek gizarteratzeari buruzko Lege Orokorraren
Testu Bategina onesten duen azaroaren 29ko 1/2013 Legegintzako Errege
Dekretuaren 4. artikuluan (1. eta 2. puntuak). Segurtasun juridikoagatik
aukeratu da.

11. ekarpena 49. orrialdea. “Aurreikusitako jarduketen deskribapena” atalean,
urdinez dagoena gehitu eta gorriz eta marratuta dagoena kendu.

& Hizkuntza erraza irisgarriagoa eta bistaratzeko elementu berriak
(grafikoak, taulak, eskemak...) txertatzea, argitaratutako informazioa

errazago ulertzeko.

% Pertsona guztientzat irisgarri den edukia txertatzea Justifikazioa.

Irisgarritasun Unibertsalari buruzko Foru Legea

12. ekarpena 53. orrialdea. “Aurreikusitako jarduketen deskribapena” atalean,

gehitu puntu berri bat.

& Irisgarri izan dadila webgunea pertsona guztientzat

Justifikazioa.

Irisgarritasun Unibertsalari buruzko Foru Legea

13. ekarpena 56. orrialdea. “Aurreikusitako jarduketen deskribapena” atalean,
sartu urdinez dagoena.

Zehazki, aliantzak eginen dira unibertsitate-eremuarekin (Nafarroako
Unibertsitate Publikoa) eta UNICEFekin, haurren eta nerabeen parte-hartzea
bultzatzeko eta sustatzeko helburuaren esparruan; CERMIN erakundearekin,
desgaitasuna duten pertsonen parte-hartzea sustatzeko,

Oharrak: CERMIN Nafarroan desgaitasunaren arloko entitate sozial gehienak
biltzen dituen plataforman da, eta desgaitasunaren eremutik egin daitezke
ekarpenak. Beste sare bat ere badago: Pobreziaren eta gizarte-bazterketaren
kontrako Nafarroako Sarea. Sare horrek biltzen ditu Nafarroako pobreziaren eta
gizarte-bazterkeriaren eremuan lan egiten duten entitateak.

14. ekarpena 27 orrialdea (bigarren paragrafoa). Urdinez dagoena gehitu eta
gorriz eta marratuta dagoena kendu.

Tresna horiek gertukoak, eraginkorrak eta efizienteak izan behar dute
nahitaez, eta pertsona eta kolektibo guztiengana iritsi behar dute;
horretarako, ezinbestekoa da konpromiso berezi bat hartzea, Gobernu
Irekiaren errealitate desberdinak egoera jakin batzuengatik (adina,
desgaitasuna dibertsitate funtzionala, prestakuntza, gizarte-egoera ...)
eskubide horiek egikaritzeko objektiboki zailtasun gehiago dituzten talde
eta kolektiboetara hurbiltzeko.

Justifikazioa.

A. Legeetan ez dago definituta “dibertsitate funtzionala” terminoa. Bai, ordea,
“desgaitasuna duen pertsona” terminoa, zehazki, Desgaitasunen bat duten
pertsonen eskubideei eta haiek gizarteratzeari buruzko Lege Orokorraren
Testu Bategina onesten duen azaroaren 29ko 1/2013 Legegintzako Errege
Dekretuaren 4. artikuluan (1. eta 2. puntuak). Segurtasun juridikoagatik
aukeratu da.

ERANTZUNAKETA
JUSTIFIKAZIOA

Atal honetan, azaltzen da jasotako ekarpenetatik Gobernu Irekiaren eta
Herritarrentzako Arretaren Zerbitzuak zeintzuk baiesten dituen, zeintzuk partzialki
baiesten dituen, eta zeintzuk ezesten dituen.

ASEDIE
BALORAZIOA Justifikazioa
Baisten da ASEDIEk jasotako ekarpenak kontuan hartuko dira
Planaren konpromisoak ezarri eta gauzatzean.
CERMIN

1. ekarpena
30. orrialdea. 2.3 puntua. Sartu urdinez dagoena
2.3- Nafarroako erakundeek, eragileek, enpresek
gobernu irekiaren arloko jardunbide egokiak aitortzea.

BALORAZIOA Justifikazioa

Baiesten da Guk ere uste dugu garrantzitsua dela hirugarren
sektorea ikusaraztea eta entitate sozialak terminoa
sartzea Gobernu lIrekiaren I. Planaren zirriborroko 2.3
konpromisoan

2. ekarpena
31. orrialdea. 3.8 puntua. Urdinez dagoena sartu eta gorriz eta marratuta
dagoena kendu.
3.8.- Inklusibitatea indartzea, Nafarroako Gobernu Irekia garatzeko funtsezko
printzipio gisa, desgaitasuna duten pertsonen gobernu irekirako eskubidea

bermatzeko, baianiztasun-funtzionalari-dagekionez, bai bazterketa-arriskuan

dauden pertsonen, gobernuirekirake-eskubidea
bermatzekeo-:
BALORAZIOA Justifikazioa
Baiesten da Legean definitutako desgaitasun terminoa erabiltzeari

buruz egindako erreferentzia jasotzen da, eta 3.8
konpromisoan proposatutakoa erabiliko da orain
agertzen denaren ordez.

3. ekarpena
31. orrialdea. 3.11 puntua gehitzea.
3.11. Gobernu Irekiaren espazio digitala (webak, aplikazioak, etab.) sortzea edo
aldatzea, pertsona guztientzat irisgarriak izan daitezen, bai tresnak, bai
edukiak.

BALORAZIOA Justifikazioa

Baiesten da 3.9 konpromisoaren barruan sartzen da, eta gehitzen da
sortutako espazio digitala irisgarria izan behar dela
pertsona guztientzat, bai espazioa, bai edukiak.

4. ekarpena
31. orrialdea. 4.3 puntua gehitzea.
4.3 Herritarren arretarako bulegoetako pertsonei prestakuntza ematea
desgaitasuna duten pertsonekiko interakziorako.

BALORAZIOA Justifikazioa

Baiesten da 4.1 konpromisoan jarduera bat osatzen da, honako
idazketa  honekin:  “Etengabeko  prestakuntza
eskaintzea arreta-taldeei, bai sektore-ezagutzari
dagokionez, bai harremanetarako eta arretarako
gaitasun eta trebetasunei dagokienez, bai eta
desgaitasuna duten pertsonekiko interakzioari
dagokionez ere”

5. ekarpena
31. orrialdea. 4.4 puntua gehitzea.
4.4. Herritarren arretarako bulegoak eraberritzea, irisgarriak izan
daitezen.

BALORAZIOA Justifikazioa

Partzialki baiesten da 4.1. konpromisoan jarduketa bat gehitu da, honako
idazketa honekin: “Herritarren arretarako bulegoen
eraldaketan aurrera egitea, irisgarriagoak izan
daitezen”

6. ekarpena
36. orrialdea. Sartu urdinez dagoena
Open Data Navarra webgunearen diseinua hobetzea,

BALORAZIOA Justifikazioa

Partzialki baiesten da CKAN tresnaren mugekin. Konpromisoa da ahalik eta
irisgarritasun-mailarik handiena lortzea

Esaldia honela osatzen da: “Open Data Navarra
webgunearen diseinua hobetzea, tresnaren
irisgarritasunean aurrera eginez”

7. ekarpena
38. orrialdea. Sartu urdinez dagoena
Ekintza horiek informazio-kanpainak izanen dira, bai eta parte hartzeko eta
informazio publikoa eskuratzeko eskubidea erabiltzeko behar den ezagutza
erraztera bideratutako gidak eta bestelako dibulgazio-materialak sortu eta
zabaltzea ere.

BALORAZIOA Justifikazioa

Baiesten da Proposamena baiesten da, eta gobernu irekiaren
balioak eta garrantzia zabaltzeko dibulgazio- eta
sentsibilizazio-konpromisoaren (2.1 konpromisoa)
deskribapenean jasotzen da.

7. ekarpena
39. orrialdea. Gehitu urdinez dagoena
Gobernu Irekia eta parte hartzeko aukerak Nafarroako gizarte osora hurbiltzeko
konpromiso horren barruan, newsletter bat sortuko da,
, bai Foru Komunitateko herritarrentzat eta eragileentzat, bai
Nafarroako Gobernuko langileentzat.

BALORAZIOA Justifikazioa

Baiesten da Proposamena baiesten da, eta gobernu irekiarekin
lotutako nobedadeei eta edukiei buruzko informazioa
etengabe emanen duten tresnak sortzeko
konpromisoaren (2.1 konpromisoa) deskribapenean
jasotzen da

8. ekarpena
41. orrialdea. Paragrafo berri bat gehitzea “aurreikusitako jarduketen
deskribapena” atalean.
Espazio digitalak irisgarriak izanen dira pertsona guztientzat.

BALORAZIOA Justifikazioa

Partzialki baiesten da DECIDIM partaidetza-tresnaren mugekin.
Konpromisoa da ahalik eta irisgarritasun-mailarik
handiena lortzea.

Paragrafo bat gehitzen da, eta honela geratzen da
idatzita: “Parte hartzeko tresnen irisgarritasunean
aurrera egitea”

9. ekarpena

48. orrialdea. “Aurreikusitako jarduketen deskribapena” atalean, urdinez dagoena
gehitu eta gorriz eta marratuta dagoena kendu.

Egin beharreko jarduera honako hau izanen da:

& Desgaitasuna dibertsitate-funtzienala duten pertsonen kolektiboa arian-arian
eta espezifikoki txertatzea parte hartzeko prozesuetan, bereziki modu
zuzenagoan eragin diezaieketen gaietan eta garrantzi sozial handia duten beste
batzuetan.

%Bermatzea parte hartzeko prozesua duten dokumentuak irisgarriak direla
pertsona guztientzat (adibidez: irakurketa erraza, zeinu-hizkuntza, azpitituluak eta
audiodeskribapena duten bideoak, desgaitasuna duten pertsonek erabiltzen
dituzten gailuetan irisgarri diren materialak, eta abar) irakurketa errazeko
irizpideen araberakoak direla.

BALORAZIOA Justifikazioa

Baiesten da Irisgarritasun Unibertsalari buruzko 12/2018 Foru
Legean  definitutako  desgaitasuna  terminoa
erabiltzeari buruz egindako erreferentzia jasotzen da,
eta 3.8 konpromisoaren (Inklusibitatea indartzea,
gobernu irekia garatzeko funtsezko printzipio gisa)
jarduketen deskribapenean proposatutakoa erabiliko
da orain agertzen denaren ordez.

Era berean, gehitzen da pertsona guztientzat
irisgarri diren partaidetza-dokumentuen
erreferentzia.

10. ekarpena

48. orrialdea. “Jarraipen- eta ebaluazio-adierazleak” atalean, urdinez dagoena
gehitu eta gorriz eta marratuta dagoena kendu.
& Nafarroako Gobernuak sustatutako partaidetza-prozesuetatik, zenbat
dituzten dinamika espezifikoak desgaitasuna dibertsitate—funtzionala
duten pertsonentzat.

BALORAZIOA Justifikazioa

Baiesten da Irisgarritasun Unibertsalari buruzko 12/2018 Foru
Legean  definitutako  desgaitasuna  terminoa
erabiltzeari buruz egindako erreferentzia jasotzen da,
eta 3.8 konpromisoaren (Inklusibitatea indartzea,
gobernu irekia garatzeko funtsezko printzipio gisa)
adierazleetan proposatutakoa erabiliko da orain
agertzen denaren ordez.

11. ekarpena

49. orrialdea. “Aurreikusitako jarduketen deskribapena” atalean, urdinez dagoena
gehitu eta gorriz eta marratuta dagoena kendu.
% Hizkuntza erraza irisgarriagea eta bistaratzeko elementu berriak
(grafikoak, taulak, eskemak...) txertatzea, argitaratutako informazioa
errazago ulertzeko
& Pertsona guztientzat irisgarri den edukia txertatzea

BALORAZIOA Justifikazioa

Baiesten da Proposamena baiesten da, eta aldaketak jasotzen dira
3.9 konpromisoaren deskribapenean

12. ekarpena

53. orrialdea. “Aurreikusitako jarduketen deskribapena” atalean, gehitu puntu
berri bat.
& Irisgarri izan dadila webgunea pertsona guztientzat

BALORAZIOA Justifikazioa

Partzialki baiesten da Gobernu Irekiaren webgunea tresna-multzo bat da,
eta, beraz, tresna integratuen irisgarritasunaren
mende egonen da. Konpromisoa da ahalik eta
irisgarritasun-mailarik handiena lortzea.

Puntu bat gehitu da, eta honela idatzita agertuko
da: “Gobernu Irekiaren Atariko tresnen
irisgarritasunean aurrera egitea”.

13. ekarpena

56. orrialdea. “Aurreikusitako jarduketen deskribapena” atalean, sartu urdinez
dagoena. Zehazki, aliantzak eginen dira unibertsitate-eremuarekin (Nafarroako
Unibertsitate Publikoa) eta UNICEFekin, haurren eta nerabeen parte-hartzea
bultzatzeko eta sustatzeko helburuaren esparruan; CERMIN erakundearekin,
desgaitasuna duten pertsonen parte-hartzea sustatzeko,

BALORAZIOA Justifikazioa

Baiesten da CERMIN eraundea gehitu da, harekin aliantzak
egiteko desgaitasuna duten pertsonen parte-hartzea
sustatzeko

14. ekarpena

27 orrialdea (bigarren paragrafoa). Urdinez dagoena gehitu eta gorriz eta
marratuta dagoena kendu.

Tresna horiek gertukoak, eraginkorrak eta efizienteak izan behar dute nahitaez,
eta pertsona eta kolektibo guztiengana iritsi behar dute; horretarako,
ezinbestekoa da konpromiso berezi bat hartzea, Gobernu Irekiaren errealitate
desberdinak egoera jakin batzuengatik (adina, desgaitasuna dibertsitate-
funtzionala, prestakuntza, gizarte-egoera ... ) eskubide horiek egikaritzeko
objektiboki zailtasun gehiago dituzten talde eta kolektiboetara hurbiltzeko.

BALORAZIOA Justifikazioa

Baiesten da 12/2018 Foru Legean definitutako desgaitasuna
terminoa erabiltzeari buruz egindako erreferentzia
jasotzen da, dibertsitate funtzionala terminoaren
ordez

Gobernu Irekiaren eta Herritarrentzako Arretaren Zerbitzuko
zuzendaria.

